
«Հայաստանի Հանրապետության կառավարության 2007 թվականի հոկտեմբերի 4-ի թիվ 1268-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի

  1. Անհրաժեշտությունը. «Հայաստանի Հանրապետության կառավարության 2007 թվականի հոկտեմբերի 4-ի թիվ 1268-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ` նախագիծ) նախապատրաստվել է  ՀՀ վարչապետի 2011 թվականի ապրիլի 12-ի թիվ 02/11.3/5628-11 հանձնարարականի կատարումն ապահովելու նպատակով և ՀՀ մուտքի վիզա ստանալու և ՀՀ մուտքի վիզայի ժամկետի երկարաձգման դիմում-հարցաթերթիկների ձևերը միմյանցից տարանջատելու, ինչպես նաև դիմում-հարցաթերթիկների անգլերեն տեքստում առկա ուղղագրական վրիպակները շտկելու համար: 
   2. Ընթացիկ իրավիճակը և խնդիրները. Հայաստանի Հանրապետության կառավարության 04.10.2007 թվականի թիվ 1268-Ն որոշմամբ հաստատված ՀՀ մուտքի վիզա ստանալու դիմումի ձևի անգլերեն թարգմանված տեքստում առկա են ուղղագրական վրիպակներ:
3. Տվյալ բնագավառում իրականացվող քաղաքականությունը. Որոշման ընդունման արդյունքում գործող քաղաքականության մեջ, ըստ էության, փոփոխություններ չեն ակնկալվում:
4. Կարգավորման նպատակը և բնույթը. Ներկայացված նախագծով նախատեսվում է ուղղել ՀՀ կառավարության 04.10.2007 թվականի թիվ 1268-Ն որոշմամբ հաստատված դիմում-հարցաթերթիկի (ձև1) անգլերեն տեքստում առկա ուղղագրական վրիպակները և միմյանցից տարանջատել ՀՀ մուտքի վիզա ստանալու և ՀՀ մուտքի վիզայի ժամկետի երկարաձգման դիմում-հարցաթերթիկների ձևերը:
5. Նախագծի  մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ոստիկանության անձնագրային և վիզաների վարչության և իրավաբանական վարչության կողմից:
6. Ակնկալվող արդյունքը. Որոշման ընդունման արդյունքում ակնկալվում է ուղղել ՀՀ կառավարության 04.10.2007 թվականի թիվ 1268-Ն որոշմամբ հաստատված դիմում-հարցաթերթիկի (ձև 1) անգլերեն տեքստում առկա ուղղագրական վրիպակները և տարանջատել ՀՀ մուտքի վիզա ստանալու և ՀՀ մուտքի վիզայի ժամկետի երկարաձգման դիմում-հարցաթերթիկների ձևերը:

